
SOSIOEKONOMIPDRM

DARI BUKrr AMAN
bersatna Tan Sri Khalid Abu Bakar

Selamat bertemu kem
bali dalam Bahagian II
artikel saya atas tajuk
Transformasi ekonomi

sosioekonomi PDRM.
Bagi meneruskan bicara

kali ini, saya akan
menyambung penerangan
mengenai anakanak syarikat
KOP Mantap yang selebihnya.

.KLI Training Centre Sdn
Bhd

Kampus terbaru yang
diwujudkan adalah Unikop
City Park Melaka di bawah
syarikat KLI Training Centre
Sdn Bhd yang ditubuhkan
bagi menawarkan kursus
F&B & Hospitality dengan
sokongan penuh dari Human
Resources Development Fund
(HRDF) dan pensijilan SKM
(Sijil Kemahiran. Malaysia).

Kuala Lumpur
International Hotel (KLIH)
Kuala Lumpur

International Hotel (KLIH)
adalah hotel milik penuh
KPD yang terletak di Jalan
Raja Muda Abdul Aziz, Kuala
Lumpur. Kedudukan hotel
yang strategik menjadi
pilihan utama pelancong
kerana berhampiran dengan
pusat komersial dan pusat
membelibelah utama, pusat
syurga makanan terkenal
Jalan Tuanku Abdul Rahman
dan kawasan Chow Kit. Ia

mempunyai 370 bilik dan
merangkumi dua bangunan,
masing masing 25 tingkat
dan 17 tingkat serta
menyediakan pelbagai
kemudahan seperti bilik
mesyuarat, kafe, kemudahan

Internet, perkhidmatan dobi,
peti deposit keselamatan,
kemudahan gim/kecergasan,
tempat letak kereta, kedai
runcit dan pelbagai lagi.
KOP Construction Services

(Malaysia) Sdn Bhd
KPD menerusi KOP Mantap

turut mengambil bahagian
dalam sektor utama
pertumbuhan negara iaitu
sektor pembinaan dengan
menubuhkan KOP
Construction Services
(Malaysia) Sdn Bhd pada 13
Februari 1991. Ia terbabit
secara aktif di dalam projek
pembinaan bangunan,
kejuruteraan awam, kerja
baik pulih dan ubah suai
serta penyelenggaraan
bangunan dan infrastruktur.
KOP Construction sentiasa

memastikan semua projek
pembinaan atau
perkhidmatan dijalankan
secara profesional dan setiap
kerja disiapkan dengan
memenuhi mutu dan kualiti
yang diinginkan oleh

pelanggan. Atas faktor ini,
KOP Construction

dianugerahkan sijil ISO
9001:2000 dari RoyalCert
International Registrars. KOP
Construction berdaftar

dengan Pusat Khidmat
Kontraktor, Kementerian
Kewangan Malaysia, Telekom
Malaysia Berhad, Petronas
Dagangan Berhad, Pos
Malaysia Berhad, Jabatan
Pembentungan Malaysia Dan
Tenaga Nasional Berhad.

KOP Aviation Sdn. Bhd
KOP Aviation Sdn. Bhd.

yang dahulunya dikenali
sebagai KP Aviation Sdn. Bhd,
adalah sebuah syarikat
penyelenggaraan penerbangan
yang terbabit dalam aktiviti
penyelenggaraan pesawat,
komponen kapal terbang dan
sistem yang berkaitan, bagi
industri aeroangkasa dan
penerbangan sejak 1992.
Antara perkhidmatan yang
ditawarkan ialah membaik
pulih enjin kapal terbang
ringan, komponen sistem
avionik, kipas, bilah rotor,
kotak gear dan lainlain.
Syarikat ini turut bertindak
sebagai ejen pemasaran kapal
terbang ringan, enjin pesawat,
komponen sistem avionik,
kipas dan pesawat aksesori
seperti unit kuasa tanah, GPS,
life raft, jaket dan bateri
pesawat serta mengendalikan
perkhidmatan penyewaan
penerbangan pesawat
penumpang dan kargo ke
pelbagai destinasi dalam
negara dan luar negara Ia
dianugerahkan kontrak oleh
Kementerian Dalam Negeri
bagi menguruskan komponen
sistem avionik pesawat unit
udara PDRM, sistem kipas
dan enjin Allison. Antara
pelanggan syarikat KOP
Aviation Sdn. Bhd. adalah Unit

Udara PDRM serta, Akademi
Penerbangan Melaka Malaysia.

KOP Logistic &
Distribution Sdn Bhd

Dahulunya dikenali sebagai
KOP Transport Sdn Bhd, KOP

Logistic & Distribution Sdn
Bhd adalah syarikat yang
menyediakan perkhidmatan
pembungkusan dan
penghantaran barang,
penyewaan permit teksi,
perkhidmatan
penyelenggaraan dan
pembaikpulih kenderaan
serta pembekalan alat ganti
kenderaan. Perkhidmatan
penghantaran barangan yang
dilakukan adalah meliputi
seluruh Malaysia, dengan
rangkaian rakan niaga yang
akan memastikan
penghantaran sampai ke
destinasi dalam keadaan
baik, selamat serta dalam
masa yang dijanjikan. Selain
daripada itu, KOP Logistik
juga terbabit dalam
pembekalan makanan kering
kepada PDRM.
Kepelbagaian sektor

perniagaan Koperasi Polis
kini turut diperkembangkan
ke sektor peruncitan atau
kedai serbaneka melalui KPD
Mart Community, iaitu kedai
serbaneka berkonsep moden
dan segar. Dirasmikan pada
28 Julai 2016 di Kolej Unikop,
Taman Koperasi Polis Fasa 2,
kedai serbaneka ini

menawarkan pelbagai
barangan dengan harga yang
berpatutan. KPD Mart
Community membekalkan
pelbagai jenis barangan
kering dan juga barangan
basah dengan nilai yang
terbaik untuk pengguna.
Diuruskan oleh KOP Logistic
& Distribution Sdn Bhd, KPD
Mart Community juga

mengeluarkan produk
jenamanya sendlri iaitu Beras
Sona Mahsuri, Beras Super
Spesial Tempatan 5% dan
Beras Super Import 5%.
Malah kerjasamanya dengan
PERKEP Malaysia bakal
meraberi peluang bagi lebih
banyak lagi produk tempatan
dipasarkan di kedai
serbaneka ini. Beberapa lagi
kedai serbaneka KPD Mart

Community sedang dalam
perancangan untuk
dibangunkan di lokasi
tertentu, bagi memberi
kemudahan kepada warga
PDRM untuk membelibelah
dengan cara yang mudah,
cepat dan selesa, tanpa
kesesakan orang ramai

' m
scperti di pasar raj^besar
KOPAgrolinkslBhd
Usahasama baru turut

diwujudkan di antara KOP
Logistic & Distribution Sdn
Bhd dengan Prolink
Marketing Sdn Bhd melalui
penubuhkan KOP Agrolink
Sdn Bhd untuk

mengendalikan pembekalan,
pemasaran dan pengagihan
barangan makanan.

KOP Tradtech Sdn Bhd
KPDMall.com adalah laman

portal perniagaan secara
online Koperasi Polis Diraja
Malaysia yang pertama dan
dirasmikan pada 9 Jun 2016.
Laman portal berkenaan
dibangunkan oleh KOP.
Tradtech Sdn Bhd, dengan
kerjasama pihak pengedar
dan syarikat swasta. Pelbagai
barangan elektronik, fesyen,
produk kesihatan, produk
kecantikan, automotif,
barangan keperluan, produk
pendidikan, produk
pelancongan, barangan
keperluan rumah dan juga
insurans boleh didapati di
KPDMall.com. Setiap
pembelian barangan juga
akan dihantar terus ke
alamat pembeli oleh
perkhidmatan penghantaran
yang dilantik oleh syarikat.
Keistimewaan KPDMall.com

yang tiada pada manamana
portal membelibelah lain

polis. Dengan kemudahan
pembiayaan yang disediakan,
ia diharap dapat membantu
memenuhi keperluan ahli.
Selain itu, KOP Tradtech Sdn
Bhd juga menjalankan
perniagaan jual beli barangan
(trading) serta pembekalan
dan perkhidmatan yang
berasaskan teknologi serta IT
(information technology).
Dengan berlandaskan

sektor perniagaan yang
kukuh dan disokong oleh
sektor lain seperti perhotelan
dan pembinaan, transformasi
menyeluruh KOP Mantap
Berhad dilihat mampu
memberi pulangan kepada
Koperasi Polis Diraja Malaysia
dan juga kepada ahli dalam
bentuk dividen yang lebih
baik. Usaha yang konsisten
akan diteruskan supaya
sentiasa fokus kepada teras
kecekapan dan pertumbuhan
yang berterusan. Melalui
transformasi ke arah
membangunkan budaya kerja
korporat yang tinggi,
Koperasi Polis Diraja
Malaysia, melalui KOP
Mantap, kini berada di
landasan terbaik untuk
meningkatkan pulangan
kepada ahlinya warga PDRM,
serta mampu menjadi rakan
strategik kepada
pembangunan negara.
InsyaAllah.

